
ISPETI TI CERCETAREA
Comunitatea armãneascã tu Republica Machidunia di Nord gheneral 
bãneadzã tu comunitãtsli urbani. Nai ma mari contsentaratsii di comunitatea 
armãneascã ari Scopia, Shtip, Bituli, Crushuva, Ohãrda shi tu alti localitãts. 
Dupu reghistrarea dit soni, la anlu 2021 (Documentu 1) di populatsia rezidentã 
totalã tu statlu a nostu ari 8714 populatsii armãneascã, icã 0,47%, tsi spuni ca 
numirlu s-njicurã tu comparari cu reghistrãrli di ma ninti.  

Atselji cari pricad a comunitatiljei armãneascã, tu sinfunilji cu Constitutsia ali 
RMN easti prividzutã s-li aibã idghili ãndrepturi cum shi alanti shasi comunitãts 
constitutsionali, tu tuti sferi di bana tu sotsietatea, tu cari s-cadi shi sistemlu 
educativ shi ti prãxeari. 

Tuti comunitãts etnitsi, incluziv shi comunitatea armãneascã, au ãndreptu ti 
educatsii pi limba di dadã tu tuti patru niveluri a sistemlui educativ shi ti prãxeari 
ali RMN1 (educatsii priscularã,  tu educatsia primarã, educatsia di mesi shi analta 
educatsii) icã ãnvitsari a limbãljei di dadã ca examen optsional. 

Populatsia scularã cari pricadi a comunitatiljei armãneascã, pi tuti niveluri di 
sistemlu educativ shi ti prãxeari, educatsia u adarã pi limba machiduneascã.   

Tu educatsia priscularã, diferent di alanti ma njits comunitãts cari tu 
ma mari icã tu ma njicã parti au grupi di fumelji aprucheati tu institutsiili 
prisculari (publitsi, privati icã ãn cadur a organizatsiilor niguvernamentali) 
tu cari protseslu educativ shi ti prãxeari urdinã pi limba di dadã icã bilingval 
tu combinatsii cu limba machiduneascã, atselji cari pricad a comunitatiljei 
armãneascã, pãnã tora nu pot s-lu realizeadzã atsel ãndreptu, sh-pi ninga 
atsea tsi regulativili momentali u da atsea posibilitati. Sh-pi ninga cãftãrli shi 
eforturli a comunitatiljei armãneascã ti implementari a limbãljei armãneascã ca 
a daua limbã tu gãrdinitsili shi comunili iu ari ma mari contsentratsii di Armãnj, 
pãnã tora, mash Crushuva, tu gãrdinitsa “Gongia Tufa” ari unã soi di senzibilizari 
a limbãljei armãneascã, cu dau ciasuri tu stãmãnã cu implementari activitãts 
compatibili a ilichiiljei shi a programãljei cari s-realizeadzã tu institutsiili ninti 
s-ãnchiseascã la sculii.

1 Nomlu ti apurari a fumeljlor („Fimiridã ofitsialã ali Republica Machidunia“ nr. 22/13 shi 12/14); Nomlu ti 
educatsii primarã Fimir.Ofits. ali RMN, nr. 161 si 5.8.2019 shi altu

Cãndu easti zbor ti educatsia tu sculiili primari, di la anlu 1995 tu sistemlu 
educativ shi ti prãxeari ali RM ahurhi s-ãnveatsã limba armãneascã shi atsea 
facultativ, fãrã cana notã icã remarcã tu documentili ofitsiali tu sculiili (dzuar, 
cartea scularã, sertificat shi altu). Fãrã programã educativã compatibilã, cu 
multu oarfãn material ti educatsii (un abetsedar cari lipsea s-ufiliseascã tu treili 
anj, di la clasa II pãnã la clasa IV shi un manual cu multu oarfãni urnimii didactitsi 
cari lipsea s-ufiliseascã tuti patru anj, di la clasa V pãnã la clasa VIII), cu nitsi 
un trening initsial tu continuitet cu scupo ãnsãnãtushari a capatsitetilor a 
dascaljlolor cari eara angajats, a curi trening initsial eara ti alti, multi ori exameni 
nilingvistitsi. Realizarea a programãljei ti ãnvitsari a limbãljei armãneascã tu 
atseali conditsii, direct, avea influentsã pi calitatea a educatsiiljei shi motivatsia 
a scularlor shi a dascaljlor.   

Ti mari jali, di ispeti ca aesti conditsii nu eara asigurati, a aoatsi lipseashti s-u 
adavdzem shi niapruchearea shi tretmanlu nicompatibil a dascaljlor di parti a 
sculiilor shi a comunilor, intereslu la scularlji shi la pãrintsãlji scãdzu, a cu atsea 
vini pãnã di reductsii shi a numirlui a sculiilor tu cari tu continuitet s-realiza 
aestã turlii di educatsii, a cu atsea shi numirlu a involvatslor sculari.     

Cu Contseptsia ti nau anj educatsii primarã (2007/08)2, ãnvitsarea a limbilor di 
dadã a ma njitslor comunitãts etnitsi, tu cari scadi shi Limba shi cultura a Armãnjlor 
(LCA), lu amintã statuslu ca examen optsional, shi atsea ca complementar shi 
limitat, ma mash ti scularlji cari spusirã ca pricad atsiljei comunitati. Aestã ti 
Armãnjlji easti un cheadic di ispeti ca mari numir di fumeljli di misticati preaclji, 
di ispeti ca multi ori ma njitsli comunitãts nu suntu aprucheati, aduc detsizii a 
lor fumelji s-li ãngrãpseascã ca taha pricad a comunitatiljei majoritarã. Multi 
ori, scularlji, sh-pi ninga vrearea s-u ãnveatsã limba a aluntui pãrinti, tu aestã 
situatsii Armãn icã Armãnã, tu nai ma mari numir di situatsii, sculia nu u da atsea 
posibilitati. Ma tihi, ari shi exeptsii, scljeama ari comuni shi sculii cari li aproachi 
atseali cãftãri.   

Tu aestu momentu, tu educatsia primarã, atselji cari pricad a populatsiiljei 
armãneascã a cari s-duc la sculii au posibilitati s-u ãnveatsã limba di dadã tu 

2 https://www.bro.gov.mk/wp-content/uploads/2019/05/Koncepcija-za-devetgodisno-osnovno-vospita-
nie-i-obrazovanie.pdf

sinfunilji cu leghislativa shi documentili educativi fundamentali3 shi atsea cu 
ahurheari di la clasa trei cu fondu di un cias tu stãmãnã shi pot s-continueadzã 
pãnã la clasa nau cu fondu di dau ciasuri tu stãmãnã.   

Examenlu optsional Limba shi cultura a Armãnjlor s-realizeadzã dupu Programili 
educativi4 ãndreapti (2008-2012г.) di parti a Birolui ti developari a educatsiiljei 
(BDE), a cu izini di la Ministeriatlu ti educatsii shi shtiintsã (MESH).

Cu ãnvitsarea a examenlui optsional, Limba shi cultura a Armãnjlor, scularlji 
senzibilizeadzã ti limba a a lor parapapãnj, s-dishteaptã identitatea lingvisticã 
shi culturalã a scularlor shi s-adarã bazã ti zburari sh-ma ãnclo tsãneari tu 
banã a limbãljei tu familia, comunitatea shi ma largu tu sotsietatea. Tu idghiu 
chiro, scularlji continueadzã s-u developeadzã conshtintsa ti cultura a lor shi ti 
pricãdeari cãtrã comunitatea, ma shi ti tinjii cãtrã alanti culturi shi comunitãts.

Cãndu easti zbor ti manualili cu cari s-realizeadzã examenlu optsional Limba shi 
cultura a Armãnjlor, s-ducheashti progres, tsi va s-dzãcã suntu tipusiti manuali 
tu sinfunilji cu progragramili educativi ti clasili III, IV, V shi VI (anjlji 2009-10), a ti 
alantsã trei anj sh-pi ninga atsea tsi manuscrisili eara aprucheati shi electronic 
(dighital) eara publicati cãrtsãli (anlu 2015), idghili eara tipusiti tu anlu scular 
2021/22 shi eara ampãrtsãti tu nai ma mari parti di sculiili.  

Tu aestu momentu, examenlu optsional Limba shi cultura a Armãnjlor 
s-ãnveatsã tu 11 di sculii primari, tu patru comuni tu RMN sh-atsea: Bituli – SPC 
“Elpida Caramandi”, SPC “Gotse Delcev” shi SPC “Cole Caninschi”; Crushuva 
– SPC “Nicola Carev”; Scopia/Chisela Voda – SPC “Crume Chepeschi” shi 
SPC “Kuzman Iosifovschi Pitu”; shi Shtip – SPC “Vancio Prche”, SPC – Dimitar 
Vlahov”, SPC “Gotse Delcev”, SPC “Tosho Arsov” shi Slaveico Arsov” cu 
aproapea 378 di sculari, dupu statistica cari u adarã Directsia ti developari shi 
niintari a educatsiiljei pi limbili a comunitãtslor etnitsi. 

Examenlu optsional Limba shi cultura a Armãnjlor lu prida dascalji tu sinfunilji 
cu normativlu ti dascalji scriat tu programili educativi di la anlu 2007, dupu cari 

3 Nomlu ti educatsii primarã  Fimir.ofits. ali RMN, nr. 161 од 5.8.2019, Planlu educativ ti educatsii primarã 
https://www.bro.gov.mk/%D0%BF%D0%BE%D0%B4%D0%BA%D0%B0%D1%82%D0%B5%D0%B3%D0%BE%
D1%80%D0%B8%D0%B8/?idcat=36&customposttype=plans_category

4 https://www.bro.gov.mk/%d0%bd%d0%b0%d1%81%d1%82%d0%b0%d0%b2%d0%bd%d0%b8-%d0%bf%d1%
80%d0%be%d0%b3%d1%80%d0%b0%d0%bc%d0%b8/



Analizã a situatsiiljei cu educatsia pi limba armãneascã tu Republica Machidunia di Nord 7

aestu examen poati s-lu prida persoani cari ghini u cãnoscu limba armãneascã, 
au sertificat compatibil shi au dipisitã studii la Facultatea ti pedagoghii – ti 
sculii primarã;  la Facultati ti filologhii – sectsii ti educatsii icã la Facultatea ti 
filozofii – Institut ti pedagoghii.

Examenlu optsional Limba shi cultura a Armãnjlor, tu momentul, lu prida 6 
dascalji, di cari un cu amplin fondu di ciasuri cu idghiul examen, trei dascalji, 
prividzutlu fondu di 20, scljeama di 24 di ciasuri tu stãmãnã lu completeadzã cu 
pridari alti exameni shi doi dascalji cu niamplin fondu di ciasuri. 

Structura educativã a angajatlui cadar di dascalji ti examenlu optsional tu mari 
parti corespondeadzã cu normativlu ti angajatslji dascalji. Cãndu easti zbor ti 
educatsia optsionalã pi limbili a ma njitslor comunitãts, multu easti importantã 
s-actsenteadzã ca niheam easti adratã ãn ligãturã cu asigurari conditsii 
compatibili ti ma bunã calitati a educatsiiljei shi atsea pit ansãnãtushari a 
competentsiilor a dascaljlor, asigurari materiali complementari shi nai ma multu 
ti asigurari materiali didactitsi – manuali ti dascaljli cari nu-au tricutã trening 
initsial ti pridari a limbãljei a comunitatiljei.  

Pi ninga atsea lipseashti s-actsenteadzã ca tu chirolu tricut di 15-20 di anj, 
nu eara data izini ti implementari a examenlui optsional LCA tu alti localitãts 
la cari eara spus interes di parti a scularlor shi pãrintsãlj, cum eara situatsia 
anlu 2019, tu comuna Aerodrom iu avea interes di vãrã 30 di sculari ti anvitsari 
a examenlui tu dau combinati grupi, ma caftarea nu eara pitricutã pãnã la 
institutsiili relevanti.

Numirlu lipsit ta s-ahurheascã s-ãnveatsã examenlu optsional LCA, scljeama 
Limba shi cultura a comunitãtslor (LCC), armasi 15 di sculari, sh-pi ninga atsea 
tsi numirlu ti adrari unã clasã tu educatsia regularã eara njicurat di 25 pi 20, 
tsi adecvat pi atsea, lipsea s-aplicheadzã shi ti examenili optsionali, nai cama 
multu ti LCC, di ispeti ca easti zbor ti realizari a ãndreptului fundamental a 
omlui, scljeama, ãnvitsari a limbãljei di dadã cari dealihea s-aflã tu multu nibunã 
situatsii shi ari lipsiturã di seriozi metri afirmativi. 

Cãndu easti zbor ti realizari a ãndreptului ti ãnvitsari a limbãljei di dadã, 
scljeama limba armãneascã, nica ma multu tu mãrlji cãsãbadz iu disperzia a 
comunitatiljei armãneascã easti ma largã shi ãnvitsarea cu prezentsa fizicã 
a scularlor nu poati s-realizeadzã, fãrã di altã lipseashti s-aflã altu modus ti 

organizari a educatsiiljei, ca ex. online educatsii cu tsi va s-adarã conditsii ti ma 
mari angajman cvantitativ a scularlor. Idghea, va s-hibã ahãt di hãiri shi ti alanti 
ma njits comunitãts.  

Cãndu easti zbor ti educatsia tu sculiili di mesi shi analta educatsii  atselji 
cari pricad a comunitatiljei armãneascã, tu continuitati ãnveatsã pi limba 
machiduneascã. 

Ma multi ori s-adrarã eforturi di parti a comunitatiljei armãneascã ti implementari 
a limbãljei armãneascã ca examen optsional tu analta educatsii shi atsea: anlu 
2004 la Facultatea ti pedagoghii di Shtip titsi eara andreaptã shi programã ti 
educatsii ti protili patru semestri, a eara aleptu shi profesor. Educatsia urdina 
protili patru anj, ma diznãu, fãrã asigurari conditsii compatibili, idghea dãnãsi, 
la anlu 2008.   

Ma amãnat, la anlu 2014 s-adrarã nali eforturi ti implementari a limbãljei 
armãneascã la Facultatea ti filologhii ca examen optsional titsi eara adusã 
detsizii di parti a Consiliulu a profesorlor la faculatatea, eara aleptu profesor, 
andreapti programi educativi shi manual ti protili patru semestri, ma di ispeti 
ca criteriumili nu eara concretizati cari studentsã shi cum pot s-lu aleagã 
examenlu, idghiul nu ahurhi cu realizari. 

Dupu analizili a Directsiiljei shi cercetãrli relevanti pi teren5, poati s-aducã detsizii 
ca njiclu numir a scularlor involvats tu ãnvitsarea a limbilor a ma njitslor comunitãts 
etnitsi, tu nai ma mari parti, easti rezultat a calitatiljei a educatsiiljei pi limbili a 
ma njitslor comunitãts etnitsi, ma sigura ari shi alti ispets. Nibuna pertseptsii ti 
hãirea, dauli ciasuri di primansus a scularlor tu a lor programã  ti ãnvitsari di ispeti 
a statuslui niegal a examenlui optsional LCC cu alanti exameni optsionali, njica 
involvari a sculiilor shi a comunilor tu promotsia alushtor metri, idghea nu li da 
tuti rezultati cari s-ashteaptã shi nu da posibilitati, ãndreptul s-hibã ufilisit di ma 
mari numir di atselji cari pricad a ma njitslor comunitãts etnitsi.    

5 https://fosm.mk/wp-content/uploads/2020/04/obrazovanie-na-jazicite-na-pomalubrojnite-etnicki-zaed-
nici_06.pdf  / 

 https://www.unicef.org/northmacedonia/mk/%D0%B8%D0%B7%D0%B2%D0%B5%D1%88%D1
%82%D0%B0%D0%B8/%D0%BC%D1%83%D0%BB%D1%82%D0%B8%D0%BA%D1%83%D0%B-
B%D1%82%D1%83%D1%80%D0%B0%D0%BB%D0%B8%D0%B7%D0%BC%D0%BE%D1%82-%D0%B8-
%D0%BC%D0%B5%D1%93%D1%83%D0%B5%D1%82%D0%BD%D0%B8%D1%87%D0%BA%D0%B8%D1%82%D
0%B5-%D0%BE%D0%B4%D0%BD%D0%BE%D1%81%D0%B8-%D0%B2%D0%BE-%D0%BE%D0%B1%D1%80
%D0%B0%D0%B7%D0%BE%D0%B2%D0%B0%D0%BD%D0%B8%D0%B5%D1%82%D0%BE

Rolja a comunãljei, scljeama desi ea li adapteadzã a ljei planuri shi activitãts pi 
spetsifichili a tutulor a ljei bãnãtori shi desi developeadzã, desi da sustsãniri ti 
programi shi activitãts tu sculiili cari va li expresioneadzã diverzitãtsli etnitsi, 
culturali shi relighiozi, idghea ashitsi easti di mari importantsã.

METODOLOGHII A CERCETARILJEI
Obiectu a analizãljei easti aplicarea a metrilor educativi ti realizari a ãndreptului 
ti educatsii pi limba di dadã atselor cari pricad a comunitatiljei armãneascã:

 - Educatsii pi limba armãneascã  
 - Examen optsional Limba shi cultura a Armãnjlor

ÃNTRIBÃRI TI CERCETARI
Ãntribãrli pi cari lipseashti s-apãndãseascã aestã analizã suntu:

 -  Cum/pit cari modaliteti s-realizeadzã ãndreptul ti educatsii pi limba di  a 
fumeljlor di ma njitsli comunitãts etnitsi tu institutsiili ninti s-ãnchiseascã 
la sculii? 

 - Cãt suntu informats pãrintsãlji ti ãndreptul ti educatsii pi limba di dadã? 
 - Desi s-realizeadzã examenlu optsional Limba shi cultura a Armãnjlor aclo 
iu ari bãnãtori di comunitatea armãneascã, a nu s-realizeadzã educatsii pi 
limba armãneascã?

 - Cari easti amintaticlu di a lor realizari?
 - Cari suntu cheaditsli/greutãtsli ti a lor realizari?
 - Cum s-ãnsãnãtusheadzã realizarea alushtor metri aclo iu ari bãnãtori di 
cama njitsli comunitãts etnitsi?

METODI TI CERCETÃRI SHI INSTRUMENTI
Ti lipsiturli alishtei cercetari s-aduna informatsii cvantitativi shi cvalitativi pit 
ancheti shi discusii tu focus grupi.  

Ti Ancheta eara andreapti trei chestionari: ti pãrintsã, sculii shi comuni, cari 
eara pitricuti online, di la Directsia, comunili shi sculiili, cari lu pitricurã linkul 
di chestionarlu compatibil pãnã la anchetatslji. Ashitsi eara garantatã ca 
apandãserli a tutulor anchetats suntu privati shi anonimi.     

Ti focus grupili eara ãndreapti dau protocoli ti discusii: un cu pãrintsã shi un 
cu dascalji shi reprezentantsã di slujbili profesionali di sculiili shi di gãrdinitsili.  

Ma lãrdzã consultatsii eara adrati ãn cadur a Forumlui partitsipativ tu 
colaborari cu Aghentsia ti realizari a ãndrepturlor a comunitãtslor shi Directsia 
ti developari shi niintari a educatsiiljei pi limbili a comunitãtslor, a cu sustsãniri 
a Misiiljei ali OSCE di Scopia, cu reprezentantsã di ma multi institutsii relevanti 
shi organizatsii tsivili. Ti aestã sesii s-ufilisea metoda ti adrari plan strateghic, 
ashi dzãsã Adrari plan retrogradiv (Backcasting), cu a curi agiutor s-vini pãnã 
di nai ma importantili dimãndãri ti anlu tsi yini, cari s-pitricurã pãnã la Guvernul 
ali Republica Machidunia di Nord (Documentu 2.).

EXEMPLAR
Tu exemplarlu intrarã pãrintsãlji di comunitatea armãneascã, cari au un icã ma 
multi fumelji involvati tu educatsia priscularã icã tu educatsia primarã. Idghea 
ashitsi, tu exemplarlu eara involvats shi dascalji shi reprezentantsã di slujbili 
profesionali di sculiili primari shi di gãrdinitsili. 

Exemplarlu easti adaptat, tsi lipseashti s-ljea tu videari cãndu va s-aducã det-
sizii – cu aestã cercetari concluziili suntu limitati mash pi anchetatslji cari par-
titsiparã tu focus grupili shi cari apandãsirã pi chestionarili shi nu poati s-ghen-
eralizeadzã pi populatsia tutã. Partitsipantsãlji tu focus grupili eara aleptsã di 
localitãtsli cu nai ma mari numir di bãnãtori di comunitatea, a online chestion-
arlu ti pãrintsã shi sculii eara dati a tutulor pãrintsã shi tu tuti sculii iu ãnveatsã 
sculari di comunitatea armãneascã tu statlu.    

Cu scupo s-asigureadzã conditsii ti apãndãseari anonimã pi chestionari-
li, s-ufilisi online completari, iu anchetatlu avea garantsii ti privat shi anonim 
apãndãseri, di ispeti ca sculia nu eara mediator tu adunarea a chestionarlor, 
ma apãndãserli s-aduna direct tu online baza. Di altã parti, lipseashti s-ljea tu 
videari ca aestu modus nu deadi posibilitati s-involveadzã pãrintsã cari nu ufil-
isescu tehnologhii dighitalã.   

Chestionarlu ti pãrintsã lu completarã 89 di pãrintsã di ma multi locuri di statlu 
(ma multi comuni di Scopia, Bitului, Crushuva shi Shtip), cari spusirã ca ficiorlu 
a lor pricadi a comunitatiljei armãneascã. Di elji nai ma multu suntu dadi (65; 
73%) shi tatãnj (20; 23%), pi ilichii anamisa di 31-40 di anj (38; 43%) shi 41-50 di 

anj (40; 45%), cu analtã educatsii (35; 39%), sculii di mesi (26; 29%) shi master 
(20;23%).

3%
9%

45%
43%

20 anj icã ma niheam

31-40 anj

51 an icã ma multu 

21-30 anj

41-50 anj

Cadur 1. Ilichii a pãrintsãlor

 

5%

3% 1%

39%

29%23% sculii di mesi

nu am dipisitã sculii primarã

analtã educatsii

doctorat

sculii postlitsealã

sculii primarã

master

Cadur 2. Educatsii a pãrintsãlor

Nai ma niheam di pãrintsãlji au ficiori tu gãrdinitsili (18;20%), majoritatea au 
ficior tu sculii primarã (69;78%), a 13 (15%) di pãrintsãlji au ficior cari s-duc tu 
sculii di mesi (vãrã di elji au un ficior tu sculia primarã shi altu ficior tu sculia di 
mesi). Malju dzã idghiu numir informeadzã ca acasã zburãscu armãneashti shi 
vãrã altã limbã (42;47%) shi ca nu zburãscu armãneashti (41; 46%), a mash 6(7%) 
informeadzã ca acasã zburãscu mash armãneashti.

15%

78%

20%

sculii di mesi

sculii primarã

gãrdinitsã

0% 60%20% 80%40% 100% 
Cadur 3. Nivel di educatsii a ficiorlui

armãneashti

armãneashti shi alti limbi

nu zburãscu armãneashti

7%

47%
46%

Cadur 4. Limba cari u zburãscu acasã 

Tu focus grupili partitsiparã 12 di pãrintsã, 21 di reprezentantsã di dascaljli shi 
di slujbili profesionali tu sculiili, patru reprezentantsã di slujbili profesionali di 
gãrdinitsili shi unã dascalã pi examenlu Limba shi cultura a Armãnjlor cari prida 
a unãi grupã fundatã tu unã comunã.

CONCLUZII SHI REZULTATI 

Realizari a educatsiiljei pi limba armãneascã

Concluzii 1: 
Mari multsimi di pãrintsãlji di comunitatea armãneascã suntu cãnãscuts 
cu ãndreptul ti educatsii pi limba di dadã, ma mash njic numir di elji avea 
informatsii di la sculia ti posibilitatea idghea s-practicheadzã. Tsicara ca 
multsimea di elji vor fumeljli a lor s-ãnveatsã pi limba di dadã, iara atsea 
posibilitati nu easti asiguratã pi nitsi un nivel educativ di parti a institutsiilor.

Demonstrari a rezultatilor

Chestionar ti pãrintsã
Multsimea di pãrintsãlji cari apãndãsirã pi chestionarlu (78; 88%) informarã ca 
suntu cãnãscuts cu ãndreptul ti educatsii pi limba di dadã, cari easti garantat 
cu nomurli a noasti. Ma iara, ma niheam di giumitati di elji eara informats ti 
posibilitatea s-ãnveatsã pi a lor limbã di dadã di sculia (34;38%) shi gãrdinitsa 
(1; 1%), a mari multsimi icã nu eara informats (34; 38%) icã nu shtea desi suntu 
informats icã nu. (20; 23%).

88%

12%

nu

da

Cadur 5. Cãnãscuts cu ãndreptul ti educatsii pi limba di dadã

da, nã informarã di la gãrdinitsa

nu earam informats

da, nã informarã di la sculia

nu shtiu

38%

38%

23%

1%

Cadur 6. Informats ti posibilitatea ti ãnvitsari a limbãljei di dadã

Pi ãntribarea cãt suntu sinfunj cu constatatsia: “Voi ficiorlu a mel s-ãnveatsã pi 
a lui limbã di ”, pi scala di 1 – nu escu sinfun pãnã di 10 – complet escu sinfun, 
multsimea di pãrintsãlji 48 (54%), lu aleapsirã nai ma analtul gradus di sinfunilji 
(10), a mash 6 (7%) di elji lu aleapsirã nai ma apuslu (1), ma gradus medial di 
sinfuniseari easti 8. (Tabela 2.)

Focus grupã cu pãrintsã 

Pãrintsãlji informarã ca aestu ãndreptu ti comunitatea armãneascã nu 
s-realizeadzã pi nitsi un nivel di educatsia. Elji dzãsirã ca au lipsiturã ta 

s-implementeadzã educatsia pi limba armãneascã, shi atsea cara s-nu ma 
multu atumtsea partsial, tu cafi unã comunã iu ari populatsii di comunitatea 
armãneascã, cu atsea tsi lipseashti s-ahurheascã di gãrdinitsili shi ma ãnclo 
tu sculiili primari shi di mesi. Ma, elji suntu sãcãldãsits ca institutsiili nica nu au 
asiguratã conditsii ti realizari alushtui ãndreptu.

Focus grupã cu reprezentantsã di la sculiili  

Reprezentantsãlji a sculiilor alãsarã impresii ca nu suntu ghini informats ti 
aestu ãndreptu. Vãrã di elji dzãsirã ca tuts sculari ãnveatsã pi limba di dadã, ma 
minduea pi limba machiduneascã shi arbinisheascã.

Realizari a examenlui optsional Limba shi cultura a 
Armãnjlor

Concluzii 2: 
Nai ma mari numir di pãrintsãlji vor ficiorlu a lor s-lu anveatsã examenlu 
optsional Limba shi cultura a Armãnjlor, ma mash unã triitarã spun ca atsea 
s-realizeadzã tu praxã. 

Aestu examen nu easti parti di programa cu ciasurli ordinari, noari sustsãniri 
a dascalui shi a educatsiiljei shi ari status ca taha easti bãgat cu silã shi tsiva 
tsi nu easti importantã.  Sculiili shi slujbili pedagoghitsi nu adarã promovari 
a educatsiiljei optsionalã pi limba di dadã shi multu niheam realizeadzã 
ancheti tu cari ca optsii va lu da shi examenlu optsional LCA. Contra di 
atsea, tu vãrã localitãts suntu reghistrati shi contra activitãts ti demotivari 
a scularlor shi a pãrintsãlor s-lu aleagã aestu examen optsional6.

6 Remarcã di consultantul di la Directsia: reprezentantsã di parti di comunili iu s-realiza Ancheta nu vrea 
s-lu da chestionarlu pãnã la gãrdinitsili tu comunili a lor; directori cari mash ti aestu examen optsional 
adarã controlã a spunerlor a scularlor shi a pãrintsãlor ti ãnvitsari a LCA, dascalji di alti exameni cari li 
demotiveadzã scularlji cu argumentu ca noari s-aibã “hãiri” di aestã limbã shi ashi ma-nclo.

Demonstrari a rezultatilor

Cheastionar ti pãrintsã
Mash 31 (35%) di pãrintsãlji informarã ca a lor ficior lu ãnveatsã examenlu 
optsional Limba shi cultura a Armãnjlor.

Pi ãntribarea ti graduslu di sinfuniseari cu constatatsia: “Voi ficiorlu a mel s-lu 
ãnveatsã examenlu Limba shi cultura a Armãnjlor”, multsimea di pãrintsãlji 
complet suntu sinfunj: 77 (87%) di elji lu aleapsirã nai ma analtul gradus di 
sinfuniseari (10), mash 1 (1%) lu aleapsi nai ma apuslu gradus (1), a graduslu 
medial di sinfunisearea easti 9. (Tabela 2.) 

Focus grupã cu pãrintsã
Pãrintsãlji informarã ca examenlu optsional LCA nu s-realizeadzã cãtã tut, a aclo 
iu s-realizeadzã nu suntu ghini informats tuts pãrintsã, nai cama multu atselji 
di misticati preaclji, a curi ficiorlji suntu scriats tu sculia ca pricad a vãrnui altã 
comunitati, ashi ca a lor pute nu lã si da aestã posibilitatiti ãnvitsari a limbãljei 
armãneascã, ca limbã a unlui pãrinti. Eara actsentatã ca nu s-realizeadzã anchetã 
pit sculiili shi ca nu ari promotsii.  

„Mini nu shteam ca ari posibilitati ta-s aibã ahtari anchetã. Pãnã tora nu aveam 
anchetã ca poati limba armãneascã s-realizeadzã ca examen, mini privat lu 
dutseam unlu a mel ficior (tora easti clasa VIII). Am nica un ficior cari tora easti 
clasa III. Minduescu ca lipseashti s-aibã anchetã shi ashitsi s-veadã cãts ficiori au 
interes sh-minduescu ca cafi un, fãrã diferentsã desi easti di preaclji misticatã icã 
nu, lipseashti s-u aibã atsea posibilitati. Real limba armãneascã easti limbã cari 
moari shi ti atsea minduescu ca lipseashti s-da ahtari posibilitati.“

„Minduescu ca lipseashti s-da ca regular examen optsional  - a tora easti 
diprimansus optsional. Lo shtiu titsi easti ashitsi (ca diprimansus optsional), ta s-lji 
si completeadzã ciasurli a dascalui ti etica icã altu examen optsional tu sculia. 
Minduescu ca atsea lipseashti s-reguleadzã cu nom. Tu Europa, cãndu pãrintili 
caftã anvitsari limbã diprimansus, lã si da posibilitati ti 4-5 ficiori s-u ãnveatsã a 
lor limbã, a un di dascaljli cari u shtii limba, u prida limba shi atsea tu grupã di 
ficiori cu ilichii diferentã.“

Focus grupã cu reprezentantsã di la sculiili  
Ti reprezentantsãi di sculiili tu nai ma mari parti eara sirprizã atsea posibilitati, 
shi explica ca nu avea cana directivã di la Ministeriatlu ti eucatsii shi shtiintsã 
(MESH). Njicã parti di partitsipantsãlji spusirã ca eara cãnãscuts cu atsea, 
ma di ispeti ca nu au sculari cari s-declareadzã ca Armãnj, nu s-didea atsea 
posibilitati tu sculia pit anchetili icã altã turlii.  

Tu dau sculii lungu chiro s-realizeadzã optsional ãnvitsari a limbãljei armãneascã 
shi cultura, iu yin shi ficiori di alti sculii.

Dascala pi LCA actsentã ca obligatsii leghislativã easti s-realizeadzã anchetarea, 
sh-pi ninga atsea tsi easti examen optsional diprimansus shi easti nafoarã di 
planlu ti ciasuri, scularlji cari lu aleapsirã examenlu lipseashti tu sãhãtsli dixeara 
s-toarnã diznãu tu sculii ta s-hibã prezentsã la examenlu optsional pi limba 
armãneascã, nai ma multi ori ca bloc ciasuri. Di altã parti ti scularlji di alanti 
sculii multi ori sculia iu ãnveatsã nu u ljea tu videari nota ti Limba shi cultura a 
Armãnjlor shi multi ori nu u scrie tu Sertificatlu.  

Cãndu easti zbor ti educatsia priscularã, partitsipantsãlji dzãsirã ca pãnã tora 
tu gãrdinitsili nu avea ahtãri activitãts.   

„Lucram shi tu educatsia tu sculii di mesi. Tu gãrdinitsa nu s-da ahtari posibilitati, 
aestu an avem shasi fumelji Armãnj, shi nu avem data ahtari posibilitati.“ 
Psiholog tu gãrdinitsã

„Programili nã li da di la ministeriatili, shi pute nu aveam directivã icã proecti ti 
limba armãneascã, a nu avea nitsi initsiativã di pãrintsãlji.“, Reprezentantu dit 
gãrdinitsã

Amintatic di realizarea a metrilor

Concluzii 3: 
Ca nai ma mari amintatic di ãnvitsarea a examenlu Limba shi cultura a 
Armãnjlor easti tsãneari tu banã a limbãljei, cari easti tu riscu s-chearã pit 
aesti locuri, di ispeti ca tut ma niheam zburashti tu familiili.

Demonstrari a rezultatilor

Chestionar ti pãrintsã
Ãn ligãturã cu ãntribarea cãt suntu sinfunj cu constatatsia: „Minduescu ca 
ficiorlu ma lishor va s-ducã ninti tu sculia cara s-ãnveatsã pi a lui limbã di dadã“ 
pãrintsãlji suntu ampãrtsãts: 18 (20%) di elji lu aleapsirã nai ma apuslu gradus di 
sinfunilji (1), 36 (40%) lu aleapsirã nai ma analtul (10), a sinfunisearea a graduslui 
medial easti 6. Nai ma niheam suntu sinfunj cu constatatsia ca educatsia pi 
limbili atselor cari pricad a comunitãtslor easti cu ma njicã calitati di educatsia 
pi limba machiduneascã (32; 36%) lu aleapsirã nai ma apuslu gradus di 
sinfuniseari (1), 14 (16%) lu aleapsirã nai ma analtul (10), a graduslu medial di 
sinfunisearea easti 5. (Tabela 2.)           

Tabela 2. Minduerli a pãrintsãlor ãn ligãturã cu educatsia pi limba di dadã

Vã plãcãrsescu pi scala di 1-10 (1-nu escu sinfunã; 10-complet 
escu sinfunã) spunets cãt hits sinfunj cu aesti constatatsii 
(valori mediali ti grupa):

Valoari 
medialã

Voi ficiorlu a mel s-ãnveatsã pi a lui limbã di dadã. 8

Voi ficiorlu a mel s-lu ãnveatsã examenlu Limba shi cultura a 
comunitatiljei a noastã. 9

Minduescu ca ficiorlu ma ghini va s-ducã ninti tu sculia cara 
s-ãnveatsã pi a lui limbã di dadã. 6

Minduescu ca educatsia pi limbili atselor cari pricad a 
comunitãtslor easti cu ma njicã calitati di educatsia pi limba 
machiduneascã. 

5

Focus grupã cu pãrintsã

Dupu minduearea a pãrintsãlor, importantã easti s-ãnveatsã examenlu 
optsional Limba shi cultura a Armãnjlor, di ispeti ca ti vãrã di ficiorlji atsea 
easti uniclu modus ti contactu cu limba. Aestu examen easti bunã posibilitati 
s-aveaglji limba shi s-lji si asigureadzã yinitor. Pi ninga atsea, actsentarã ca 
cara s-ãnveatsã paralel dau limbi pi njicã ilichii, ficiorlji va s-poatã ma lishor 
s-ãnveatsã alti limbi, nai ma multu limbili di grupa romanã.

Focus grupã cu reprezentantsã di la sculiili
Dascalu pi LCA mindueashti ca easti pozitiv s-u ãnveatsã limba armãneascã ca 
limbã di dadã icã ca limbã a unui pãrinti, a ti alantsã ficiori cari nu au originã 
armãneascã lipseashti s-hibã provocari s-cãnoascã cu unã altã limbã cari 
existeadzã tu a lor loc, aclo iu bãneadzã deadun.  

„Tora mash babili shi papãnjlji lã zburãscu, shi ashi ãnljeadzã limba cari easti pi 
cali s-chearã.“

Cheadits ti realizari a metrilor ti educatsii pi limba di dadã 

Concluzii 4: 
Nai ma mari parti di pãrintsãlji minduescu ca easti zbor ti set di factori cari 
priaduc cãtrã atsea s-nu s-da posibilitatea ti ãnvitsari a limbãljei armãneascã 
tu sculiili shi tu gãrdinitsili. Nai ma serioz cheadic easti niinformarea a 
pãrintsãlor ti posibilitatea ti ãnvitsari a limbãljei di dadã, cum shi statuslu a 
examenlui optsional, cari s-da nafoarã di programa shi easti nica ma mari 
greutati ti fumeljli shi pãrintsãlji.   

Demonstrari a rezultatilor

Chestionar ti pãrintsã
Unã triitarã (26; 29%) di pãrintsãlji cari apãndãsirã pi chestionarlu nu da nitsi unã 
ispeti ti nirealizari a educatsiiljei pi limba armãneascã, a 13 (15%) di pãrintsãlji 
minduescu ca pãrintsãlji cari pricad a comunitatiljei nu spusirã interes ti aestã 
posibilitati. Mash un pãrinti (1%) responsabilitatea u mutreashti la condutsirea a 
sculiiljei. Unã parti di pãrintsãlji minduescu ca chadic easti niaveari dascalji (5; 
6%), niavereari manuali pi armãneashti (3; 3%), niaveari numir di fimelji ti adrari 
grupã (6; 7%), a 35 (39%) di pãrintsãlji minduescu ca easti zbor ti combinatsii di 
ma multi ispets.

1%

6%

15%
39%

29%

3%
7%

nu ari dascalji pi a noastã limbã di dadã

nu ari ficiori ti fundari grupã

ma multi di ispetsli spusi ma ãndzeanã 

ma multsã di a noastã comunitati etnicã 
nu au interes ti educatsii pi a noastã limbã 

nu ari manuali pi a noastã limbã di dadã

nu ari vreari la condutsirea a sculiiljei

altu

Cadur 7. Ispeti ti nirealizari a educatsiiljei pi limba armãneascã (dupu minduearea a pãrintsãlor)

Focus grupã cu pãrintsã

Pãrintsãlji spun ca nu suntu informats ti posibilitatea ficiorlji s-ãnveatsã pi 
limba di grupã icã s-lu ãnveatsã examenlu optsional LCA. Altu cheadic easti 
cãftarea ti nai ma niheam 15 di sculari cari au interes ta s-adarã grupã ti LCA, 
cari multi ori tu ma mãrli localitãts nu poati s-asigureadzã di ispeti a disperziiljei 
shi niinformarea. 

Statuslu a examenlui optsional LCA, cari s-da ca examen optsional diprimansus, 
a nu tu idghiu rangu ca alanti exameni optsionali, easti nica un cheadic – nica 
dau ciasuri ma multu ti fumeljli shi a lor angajman diprimansus. Ciasurli ti aestu 
examen nu s-organizeadzã ãn cadur a programãljei scularã, noari literaturã 
profesionalã, titsi pãrintsãlji s-duchescu discriminats shi minduescu ca cafi 
unã comunã tu cari ari vãrã numir di Armãnj lipseashti s-asigureadzã conditsii 
compatibili ti ãnvitsari a LCA, shi atsea fãrã limit a numirlui shi spusa pricãdeari. 
Comuna shi sculiili, deadun cu dascaljli lipseashti s-u promoveadzã aestã 
posibilitati.  

Focus grupã cu reprezentantsã di la sculiili 
Ca cheaditsi fundamentali ti realizari adecvatã a metrilor ti ãnvitsari a limbãljei di 
dadã ca examen optsional partitsipantsãlji u spusirã niinformarea a pãrintsãlor, 
niaveari cadar profesional tsi easti multu ligatã cu niaveari treninzi ti aestu 
cadar shi ti a lor niinvolvari tu treninzili regulari a dascaljlor di sculiili.

Dimãndãri ti ãnsãntusheari ti bãgari tu praxã a metrilor 
ti realizari a ãndreptului ti educatsii pi limba di dadã  

Concluzii 5: 
Dimãndãrli ti realizari a metrilor suntu cu scupo ãnsãnãtushari a capatsitetilor 
tu sistemlu educativ ta s-poatã s-asigureadzã educatsii cu ma mari calitati 
pi limba a ma njitslor comunitãts tu statlu. Ti aestu scupo easti lipsitã 
s-involveadzã tuti pãrtsã cari au interes: pãrintsãlji, sculiili, comunitatea localã 
shi institutsiili relevanti, cum suntu MInisteriatlu ti educatsii shi shtiintsã, 
Birolu ti developari a educatsiiljei shi Directsia ti developari shi niintari a 
educatsiiljei pi limbili atselor cari pricad a comunitãtslor, ma shi mediumili. 

Demonstrari a rezultatilor

Chestionar ti pãrintsã
Unã triitarã di pãrintsãlji deadirã dimãndari ti ma bunã realizari a ãndreptului ti 
educatsii pi limba di dadã, cari suntu ligati cu aesti sferi: 

1)  S-creascã numirlu a dascaljlor cu ma mari calitati cari va s-prida pi limba 
armãneascã, s-investeadzã tu a lor trening shi s-asigureadzã elji s-intrã la 
lucru cu documentu regular. 

 „Adrari nali cadri shi reformi tu educatsia ti programili educativi ti I tsiclus 
di studii, ca vãrã di limbili cama nu li ari ca optsii ti studiari la programa 
compatibilã.“

2) Sculiili primari shi di mesi, s-adarã lipseashti clasuri pi limba armãneascã shi 
nai ma niheam dau ori tu stãmãnã s-realizeadzã examenlu Limba shi cultura 
a Armãnjlor.  

 „Fãrã di altu cafi unã comunitati lipseashti s-u ãnveatsã a ljei limbã di dadã 
shi atsea s-hibã cu gãrdinitsa icã sculia tu cari ãnveatsã, a nu s-adarã grupi 
di fumelji tu unã sculii. “

 „Urghent s-ahurheascã cu ãnvitsari a limbãljei armãneascã ca easti tu fazã 
di chireari. U zburãscu mash babili shi papãnjlji, ma atsea easti niheam ta 
s-poatã fumeljli s-u ãnveatsã complet shi corect.“

3) Familiili s-u zburascã limba acasã, cu fumeljli di nai ma njicã ilichii, cu scupo 
s-tsãnã limba shi traditsia.

4) Ma intenziv s-promoveadzã posibilitatea ti ãnvitsari a limbãljei di dadã, cu 
scupo tuts pãrintsã s-hibã informats.

5) Tu educatsia ordinarã s-ãnveatsã culturili alãntori comunitãts, cu scupo 
njicurari a prejudicãrlor uni cãtrã alanti. S-organizeadzã shi activitãts nafoarã 
di educatsia ti ma bunã cunushteari a fumeljlor di comunitãts diferenti.  

6) Calitatea a educatsiiljei totalã lipseashti s-hibã pi ma mari nivel, fãrã 
diferentsã a limbãljei. 

 „Ma eficasi programi.“
 „Sculiili s-li adarã ma buni conditsiili tu sculiili, s-realizeadzã educatsia cu 

ma analtã calitati, ma multu educatsii practicã.“

7) S-implementeadzã programã bilingvalã tu cafi unã gãrdinitsã.

Focus grupã cu pãrintsã
Partitsipantsãlji a focus grupãljei spusirã ca easti lipsitã implementari a educat-
siiljei, poati shi mash partsialã, pi limba armãneascã tu cafi unã comunã iu easti 
prezentã comunitatea armãneascã shi ca institutsiili lipseashti s-asigureadzã 
conditsii: ca trening ti nãi dascalji, editari literaturã, asigurari transportu a scu-
larlor tu ma mãrli localitãts iu ari ma largã disperzii a comunitatiljei armãneascã 
shi scularlji nu suntu tu puteari singuri s-involveadzã tu eventual educatsia 
pi armãneashti, a pãrintsãlji di ispeti a obligatsiilor di lucru nu pot s-lji ducã 
fumeljli a lor. 

Pãrintsãlji minduescu ca easti importantã s-da ahtari unã posibilitati a tutulor 
fumelji shi ti tuti limbi shi ca tuts dascalji tu sculia lipseashti s-u promoveadzã 
posibilitatea shi s-lji ancurajeadzã fumeljli s-lu aleagã aestu examen. 

Tuts pãrintsã eara sinfunj ca lipseashti s-adarã anchetã tu tuti sculii fãrã dif-
erentsã di atsea desi ari scriats sculari Armãnj icã alti comunitãts etnitsi shi 
s-involveadzã shi institutsiili tu promotsia a examenlui. Lipseashti s-lucreadzã 
pi publicarea literaturã compatibilã: scriatã shi video materiali. S-lucreadzã pi 
atsea s-aflã cadar – pit implementari a limbãljei armãneascã la vãrã catedri 
(avea un efortu la Facultatea di Shtip, ma fãrã suxes) icã s-tsãnã cursuri ti dari 
litsentsi ti dascalji pi armãneashti.  

Avea propuniri s-fundeadzã grupi pi nivel di comuni, ma ca ma niheam vrutã 
optsii icã s-asigureadzã dascal cari va s-ducã di unã pãnã altã sculii.   

S-da posibilitati s-ãnveatsã ca ordinar examen optsional, a nu ca diprimansus 
examen optsional cari easti obligatsii diprimansus ti scularlji.

S-aibã ma multu controlã di parti a institutsiilor competenti, s-veadã desi sh-
cãt s-realizeadzã anchetarea shi promovarea shi s-hibã prividzuti sanctsii cara 
s-nu s-realizeadzã.   

Pãrintsãlji s-da idghea initsiativã shi s-caftã singuri, a s-amintã sustsãniri shi di 
organizatsiili internatsionali, asotsiatsiili shi ashi ma-nclo.   

MESH s-ahurheascã cu activitãts ti alãxeri tu regulativili leghislativi ti alãxeari 
a conditsiiljei ti minimal 15 di fumelji ti fundari grupã ti Limba shi cultura a co-
munitãtslor ca easti zbor ti ãndreptu fundamental a omlui – ãnvitsari a limbãljei 
di dadã.

Comunili shi institutsiili educativi (sculii shi gãrdinitsi) – s-partitsipeadzã tu 
promovarea alushtui examen optsional shi s-u realizeadzã anchetarea fãrã dif-
erentsã a pricãdeariljei etnicã a scularlor. 

Nai ma mari parti di partitsipantsãlji tu prota focus grupã minduescu ca instantsi 
relevanti lipseashti s-adarã alãxeri tu regulativili leghislativi ti ma lishor realizari 
alushtui ãndreptu – ãnvitsari a limbãljei di dadã icã educatsii pi limba di dadã.

„Tuti institutsii cari suntu relevanti ti asigurari a ãndreptului constitutsional 
s-ljea metri, s-aibã realizatsii, deadun s-lucreadzã, a nu cafi un s-u arucã re-
sponsabilitatea pi altu.“

„...pi la sculiili shi pi nivel di comuna s-organizeadzã grupi ti ãnvitsari a limbãljei 
armãneascã. Aestã easti multu importantã di ispeti ca acasã cama nu s-ufilis-
eashti limba armãneascã…“

„...s-adarã ahorghea programã ti tsãneari tu banã shi revitalizari a limbãljei 
armãneascã tu tsi lipseashti s-involveadzã shi asotsiatsiili shi ashi ma-nclo…

„S-ahurheascã di la gãrdinitsili, tsicara ca easti problematic, di ispeti ca cara 
s-lipseascã s-poartã ficiorlu tu altã gãrdinitsã ca nu ari tu cafi unã, pãrintsãlji 
nu ari s-poatã s-u adarã atsea.“

„S-aibã dascal mobil cari va s-poatã s-ducã di gãrdinitsã tu gãrdinitsã.“

Focus grupã cu reprezentantsã di la sculiili
Nai ma mari parti di partitsipantsãlji minduescu ca MESH lipseashti s-ãndreagã 
bunã strateghii ti organizatsii shi atsea ti cafi unã limbã ahorghea, tu sinfunilji cu 
lipsiturli a cafi unãi comunitati. Strateghia lipseashti s-bazeadzã pi posibilitãtsli 
practitsi shi reali cari va s-realizeadzã. Lipseashti s-involveadzã mediumili ti 
promovari a strateghiiljei shi posibilitãtsli cari suntu dati, a tu idghiu chiro s-aibã 
treninzi shi educatsii, cum ti pãrintsãlji, ashi sh-ti dascaljli. Avea shi propuniri 
s-incorporeadzã limbili tu examenili cari existeadzã – cu ãnvitsari a culturãljei 
alãntori comunitãts etnitsi.   

Parti di partitsipantsãlji actsentarã ca MESH lipseashti ahorghea s-u aibã 
angatan limba armãneascã ca easti tu situatsii criticã, a lipseashti s-alarmeadzã 
shi mediumili shi pãrintsãlji.  

Ahorghea vãrã partitsipantsã di a daua focus grupã insisteadzã pi lipsitura ti 
educatsii tu aestu contextu shi atsea nai ma multu ti cadar ti dascalji, a dupu 
atsea pi fumeljli shi altsã, di ispeti ca cum dzãsirã: …noi li realizãm programili cari 
li involveadzã shi alanti comunitãts etnitsi.“

Individui ahorghea minduescu ca nica nu ari conditsii s-ãndreagã ahorghea 
programi shi ca easti duri mash ãnsemnarea a sãrbãtorlor a ma njitslor 
comunitãts etnitsi.

CONCLUZII
Ca rezultat a analizãljei a situatsiiljei ti bãgari tu praxã a metrilor educativi 
ti realizari a ãndreptului ti educatsii pi limba di dadã atselor cari pricad a 
comunitatiljei armãneascã:  1) Educatsii pi limba armãneascã shi 2) Examen 
optsional Limba shi cultura a Armãnjlor vinim pãnã di concluzii cari tu mari 
parti suntu tu sinfunilji cu rezultatili cari Directsia ti developari shi niintari a 
educatsiiljei pi limbili a comunitãtslor shi alanti organizatsii niguvernamentali 
li au di alor lucru pi teren. Tu continuitet suntu concluziili di analiza actualã a 
situatsiiljei cu ufilisearea a limbãljei armãneascã tu educatsia: 

1. Pi nitsi un nivel educativ tu statlu nu easti data posibilitati ti educatsii pi 
limba armãneascã. Ãndreptul ti educatsii pi limba armãneascã di dadã tu 
statlu easti declarativ shi fãrã sustsãniri realã, angajman shi asigurati resursi ti 

realizari a lipsitãljei calitati cu tsi va s-facã ma atractivã educatsia (ãnvitsari a 
limbilor a ma njitslor comunitãts, optsional ãnvitsari a limbilor a comunitãtslor), 
tsi limbid s-veadi shi pit planurli strateghitsi a institutsiilor shi prioritetili. 
Shi pi ninga spusa mindueari a pãrintsãlor ca limba armãneascã lipseashti 
s-implementeadzã tu sistemlu educativ shi ti prãxeari di nai ma njica ilichii, 
ari nipistusini ca institutsiili icã sistemlu educativ shi ti prãxeari ari vreari shi 
capatsitati ta s-li asigureadzã lipsitili conditsii ti atsea. Institutsiili relevanti 
nu andreg politichi educativi cari va s-bazeadzã pi lipsiturli a comunitatiljei 
armãneascã cari va s-hibã sustsãnuti cu resursi seriozi di naturã diferentã. 
Tu gãrdinitsili tu comunili tu cari ari fumelji di comunitatea armãneascã nu 
s-adarã jgljoati concreti ti implementari a limbãljei armãneascã tu protseslu 
educativ shi ti prãxeari, tu cari tsi s-hibã formã, ti unã parti di fumeljli cu 
originã armãneascã cari ti atsea au lipsiturã shi interes;

2. Examenlu optsional Limba shi cultura a Armãnjlor s-realizeadzã mash tu 
njic numir di sculii tu statlu. Nai ma mari parti di sculiili primari tu comunili, 
cu njits exeptsii, nu u promoveadzã posibilitatea ti ãnvitsari a examenlui 
Limba shi cultura a Armãnjlor shi putsãnj di elji realizeadzã anchetari anamisa 
di pãrintsãlji ti spuneari interes, a lor ficior s-lu aleagã aestu examen.    

 Examenlu optsional Limba shi cultura a Armãnjlor nu easti dishclis ta s-lu aleagã 
comunitãtsli majoritari, scljeama, ti tuts interesentsã sculari/pãrintsã, tsi poati 
s-hibã tu spiritlu a Contseptsiiljei unã sotsietati ti tuts shi interculturalizam shi 
poati s-priaducã cãtrã incluzii tu loc di segregatsii a scularlor;

3. Nai ma mari amintatic di ãnvitsarea a limbãljei armãneascã tu sistemlu 
eucativ easti atsea tsi va s-asigureadzã continuitati a limbãljei shi 
tsãneari a traditsiiljei a Armãnjlor, cari suntu tu periclju s-chearã.

4. Cheaditsli ti realizari a educatsiiljei pi limba armãneascã suntu numiroasi 
shi suntu di character sistematic. Prota, analtul numir di sculari lipsit ti 
fundari grupã ti examenlu optsional Limba shi cultura a Armãnjlor easti unã 
di ispetsli titsi tu 20-li anj dit soni nu s-deadi izini ti fundari nali grupi tu 
sculiili, tu localitãts iu ari reprezentantsã di comunitatea armãneascã. Dupu 
atsea, niegal statuslu a examenlui optsional Limba shi cultura a Armãnjlor 
cu alanti exameni optsionali shi niimplementari a idghiului tu programa 
scularã ordinarã idghea ashitsi easti provocari ti alidzeari alushtui examen 
optsional. Ma ãnclo, mari cheadic easti atsea tsi nu suntu asigurati materiali 

ti educatsii shi didactitsi adecvati tu protseslu educativ, cum shi niaveari 
treninzi seriozi shi tu continuitet ti dascaljli ti Limba shi cultura a Armãnjlor 
shi ãnsãnãtushari a a lor competentsii metoditsi shi pedagoghitsi.

DIMÃNDÃRI
Dupu concluziili a analizãljei, ca propuniri li didem aesti dimãndãri:

1. Ti comunitatea armãneascã a curi limbã shi identitati culturalã easti tu 
riscu s-chearã, urghent easti lipsitã s-ãndreagã ahorghea documentu cu 
metri afirmativi di parti a Guvernului ali RMN shi institutsiili relevanti, ti 
revitalizari a limbãljei shi a culturãljei armãneascã cu bãgari focus pi trei sferi 
fundamentali: educatsia, cultura shi mediumi; 

2. Limba armãneascã lipseashti s-implementeadzã tu institutsiili ninti 
s-ãnchiseascã la sculii tu comunili iu easti prezentã comunitatea armãneascã, 
nai ma niheam tu unã gãrdinitsã, ti start, pi nivel di comunã ca a daua limbã ti 
ãnvitsari la cari va s-prezenteadzã unã parti di contsãnirea cari s-lucreadzã 
tu sinfunii cu programili cari existeadzã;

3. S-asigureadzã continuitet tu ãnvitsarea a limbãljei armãneascã shi tu protlu 
tsiclus a educatsiiljei primarã (clasa I-III) cu dari posibilitati ti educatsii 
bilingvalã, scljeama unã parti di contsãnirea cari s-ãnveatsã pi limba 
machiduneascã s-prezenteadzã shi pi limba armãneascã.

4. S-adarã ajurari a programilor eucativi ti examenlu Limba shi cultura a 
Armãnjlor shi s-sinfuniseadzã cu lipsiturli shi situatsiili concreti tu educatsia 
pi limba armãneascã shi tu sinfunilji cu atsea s-ãndreagã nali manuali shi 
materiali educativi complementari;  

5. S-asigureadzã shi materiali educativi complementari ti tuti niveluri shi nai 
ma multu ti optsional ãnvitsarea a limbãljei armãneascã (manuali ti dascalji, 
tetradi ti lucru a scularlor, afishi, flesh cãrtsã, audio materiali shi ashi ma-nclo).  

6. S-asigureadzã permanent treninzi diprimansus ti nãi shi ti dascalji cari 
existeadzã ti LCA cu tsi va lã si ãnsãnãtusheadzã competentsiili profesionali 
ti realizari a protseslui educativ tu formã di educatsii bilingvalã shi nai cama 
multu, individualizat modus ti optsional ãnvitsari a limbãljei armãneascã, di 
ispeti ca nai ma multi ori dascaljli ti LCA tu clasili icã grupili au sculari cu mari 

diferentsã tu cunushtearea/ãnvitsarea a limbãljei armãneascã, scljeama 
di sculari debitantsã pãnã di sculari cari independent u zburãscu limba 
armãneascã.     

7. Tu colaborari cu institutsiili relevanti ti educatsii a persoanilor tu ilichii, 
s-da moduli ti ãnsãnãtushari a competentsiilor lingvistitsi a dascaljlor cari 
existeadzã shi a tinirlor dascalji tu yinitor.

DOCUMENTU 1.
INFORMATSII DI REGHISTRAREA, ANLU 2021

Pricãdeari etnicã Protsentu a 
comunitatiljei

Zburãtori pi limba a 
comunitatiljei

Turtsã 3.86% 3.41 %

Romi 2.53% 1.73 %

Sãrghi 1.30% 0.61 %

Boshnjats 0.87% 0.85 %

Armãnj 0.47% 0.17 %
Tabelã. Informatsii di reghistrarea anlu 2021 ti atselji cari u zburãscu limba a ma njitslor comunitãts 

DOCUMENTU 2.
DIMÃNDÃRI PÃNÃ LA GUVERNUL ALI 
REPUBLICA MACHIDUNIA DI NORD
Pi 12 di yizmãciunj s-tsãnu Forum partitsipativ pi tema “Analizã a situatsiiljei cu 
educatsia pi limbili a ma njitslor comunitãts” la cari partitsipa reprezentantsã di 
institutsii relevanti shi organizatsii tsivili. Ca rezultat a discusiiljei eara adusi ma 
multi dimãndãri ti Guvernul ali Republica Machidunia di Nord:

Dimãndari 1: S-adarã alãxeri a nomlui ti educatsii ninti s-ãnchiseascã la sculii 
shi ti educatsii primarã ti njicurari a numirlui a scularlor lipsit ti 
fundari grupã/clasã. 



Analizã a situatsiiljei cu educatsia pi limba armãneascã tu Republica Machidunia di Nord 27

Dimãndari 2: Examenlu optsional Limba shi cultura a ma njitslor comunitãts 
s-aibã idghiu status cum shi alanti exameni optsionali shi s-poatã 
s-lu aleagã cafi un scular, fãrã diferentsã a pricãdeariljei etnicã. 

Dimãndari 3: S-adarã alãxeri tu nomlu ti manuali shi nomlu ti publicari cãrtsã 
cu scupo s-asigureadzã tradutsiri shi lecturã cu calitati a 
manualilor pi limbili a ma njitslor comunitãts etnitsi.

Dimãndari 4: S-implementeadzã metri afirmativi ti alidzeari retsenzentsã ti 
manuscrisi ti manuali pi limbili  a ma njitslor comunitãts.

Dimãndari 5: S-ãndreagã manuali ti examenili optsionali Limba shi cultura a 
Romilor, Sãrghilji shi Turtsãlji, cum shi cãrtsã shi alti materiali ti 
educatsii ti tuti comunitãts. 

Dimãndari 6: S-ãndreagã programã educativã ti examenlu Limba sãrbeascã 
tu sculiili di mesi.

Dimãndari 7: S-adarã alocatsii a finansiilor ti anlu calendar tsi yini ti tuti 
niveluri a educatsiiljei, dupu lipsiturli pi nivel local (ex. ti grupi 
bilingvali tu gãrdinitsi, ti transportu a fumeljlor cari bãneadzã 
cama largu di gãrdinitsili shi ashi ma-nclo). 

Dimãndari 8: Tu continuitet s-ãnsãnãtusheadzã capatsitetili a cadarlui actual 
sh-yinitor (tu chirolu a studiilor) educativ shi ti prãxeari pi limbili 
a ma njitslor comunitãts. 

Dimãndari 9: S-da posibilitati ti ãnvitsari a limbilor a comunitãtslor la 
univerzitãtsli. 

Dimãndari 10: S-asigureadzã bursi ti tinirlji cari dupu dipisearea a sculiiljei di 
mesi va s-continueadzã la Facultetili ti pedagoghii, cu scupo 
crishteari a numirlui a dascaljlor. 

UFILISITÃ LITERATURÃ
 - Constitutsii ali RM, Fimiridã ofitsialã ali Republica Machidunia, anlu 2006
 - Conventsii ãncadratã ti apurari a minoritãtslor natsionali, http://www.
amos.org.mk;



Analizã a situatsiiljei cu educatsia pi limba armãneascã tu Republica Machidunia di Nord28

 - Dimãndãri di Hag ali ACMN ali OSCE ti ãndrepturli ti educatsii a 
minoritãtslor natsionali;

 - Nom ti educatsii primarã, “Fimiridã ofitsialã ali Republica Machidunia di 
Nord” nr.бр 161/19 shi 229/20

 - Nom ti apurari a fumeljlor (“Fimiridã ofitsialã ali RM&quot; nr. 23/13, 12/14, 
44/14, 144/14, 10/15, 25/15, 150/15, 192/15, 27/16, 163/17, 21/18, 198/18 shi 
„Fimiridã ofitsialã ali Republica Machidunia di Nord&quot; nr. 104/19, 
146/19, 275/19, 311/20, 294/21 shi 150/22) 

 - Contseptsia ti nau anj educatsia primarã, anlu 2007. 
 - Studii ti multiculturalizmu shi relatsii interetnitsi tu educatsia.www.unicef.
org.mk

 - Strateghii ti educatsii integratã, anlu 2010.
 - Cercetari “Situatsii tu educatsia primarã a fumeljlor cari pricad a 
comunitãtslor tu Republica Machidunia, anlu 2010. 

 - Nom ti manuali ti educatsia primarã shi di mesi (“Fimiridã ofitsialã ali 
Republica Machidunia” nr. 98/2008, 99/2009, 83/2010, 36/2011, 135/2011, 
46/2012, 24/2013, 120/2013, 29/2014, 146/2015, 217/2015, 30/2016 shi 
21/2018)

 - Nomlu ti niintari shi apurari a ãndrepturlor atselor cari pricad a comunitãtslor 
cari suntu ma niheam di 20% di populatsia totalã tu RMN, anlu 2020.

 - Institutsia ti statisticã di stat http://popis2021.stat.gov.mk/
 - Educatsia pi limbili a ma njitslor comunitãts etnitsi – cercetari https://
fosm.mk/wp-content/uploads/2020/04/obrazovanie-na-jazicite-na-
pomalubrojnite-etnicki-zaednici_06.pdf 




